
	1. ՀՀ Ֆինանսների նախարարություն
	16․10․2025թ․    

	
	01/34-1/23276-2025

	    Նախագծով նախատեսվում է ՀՀ 2025 թվականի պետական բյուջեով ՀՀ ներքին գործերի նախարարությանը (այսուհետ՝ Նախարարություն) հատկացված ընդհանուր միջոցների շրջանակներում կատարել 90,488.7 հազար դրամի վերաբաշխում՝ «1090» ծրագրի «11001. Փրկարարական ծառայություններ» միջոցառումից նվազեցվող գումարն ուղղելով «1234» ծրագրի «11001. Ներքին գործերի նախարարության ոլորտի քաղաքականության մշակում, կառավարում, կենտրոնացված միջոցառումներ, մոնիտորինգ և վերահսկողություն» և «31001. ՀՀ ՆԳՆ տրանսպորտային միջոցներով ապահովվածության բարելավում» միջոցառումներին:
    Վերաբաշխվող գումարի շրջանակներում նախատեսվում է ձեռք բերել.
    -  105 շարժական ջրային տախտակամածներ՝ 14,490.0 հազար դրամ,
    
    
-  10 մոտոցիկլետներ` 75,998.7 հազար դրամ (միավորի արժեքը 7,599.9 հազար դրամ):
    1. Ընդ որում, նվազեցումը նախատեսվում է իրականացնել Նախարարության Փրկարար ծառայությանը հատկացված ընթացիկ ծախսերից՝ «հատուկ նպատակային այլ նյութեր» հոդվածից, այդ թվում՝ հրդեհի մարման համար փրփուրի, հակագազների, դիակների տեղափոխման պարկերի, փրկարարական և արտակարգ իրավիճակներում կիրառվող սարքերի համար նախատեսված գումարներից: Ուստի, լրացուցիչ պարզաբանման կարիք ունեն նշված գնման առարկաների նվազեցման կամ պլանավորման փուլում ավել պահանջարկի կանխատեսման պատճառները: 
    Նախագծով ավելացվող ծախսային ուղղությունների հետ կապված՝ պարզաբանումների կարիք ունեն Նախարարության ոստիկանության համար մոտոցիկլետների և ջրային պարեկային ծառայության համար շարժական տախտակամածների՝ ներկա փուլում ձեռքբերման անհրաժեշտությունն ու հրատապությունը:

    2․Միաժամանակ, հայտնում ենք, որ «1234» ծրագրի «31001. ՀՀ ՆԳՆ տրանսպորտային միջոցներով ապահովվածության բարելավում» միջոցառման «տրանսպորտային սարքավորումներ» հոդվածի մնացորդը 15.10.2025 թվականի դրությամբ կազմում է 915,200.0 հազար դրամ, հետևաբար պարզաբանման կարիք ունի նաև լրացուցիչ միջոցների վերաբաշխումը նշված հոդվածին: Հարկ է նշել, որ նշված միջոցառմամբ ՀՀ 2025 թվականի պետական բյուջեով նախատեսվել է 1,688,500.0 հազար դրամ՝ Նախարարության կարիքների համար տրանսպորտային միջոցների ձեռքբերման նպատակով:
  Հաշվի առնելով վերոգրյալը՝ առաջարկում ենք Նախագիծը հանել շրջանառությունից:
   








 3․Հարկ ենք համարում տեղեկացնել նաև, որ ՀՀ կառավարության 2024 թվականի դեկտեմբերի 27-ի N 2060-Ն որոշման 12-րդ հավելվածով սահմանված Կարգի 4-րդ կետի համաձայն՝ գլխավոր կարգադրիչները պետական բյուջեի կատարման ընթացքում կարող են 2025 թվականի պետական բյուջեով իրենց կողմից իրականացվող ծրագրերի մասով հաստատված հատկացումների ընդհանուր գումարի շրջանակներում իրականացնել վերաբաշխումներ՝ չգերազանցելով իրենց կողմից իրականացվող ծրագրերի հատկացումների ընդհանուր գումարի 2.0 տոկոսը, իսկ Նախարարությունն արդեն իսկ գերազանցել է 2.0 տոկոսի շեմը և առաջարկում ենք հետայսու ձեռնպահ մնալ վերաբաշխումների իրականացումից:

	












Ընդունվել է։
 ՀՀ ՆԳՆ առավել առաջնահերթ խնդիրների լուծման նպատակով նվազեցվող գնման առարկաների ձեռքբերման պահանջը ընթացիկ տարում վերացել է, իսկ պարեկային ծառայության կանոնադրությամբ սահմանված խնդիրների լուծման նպատակով հրատապություն է առաջացել ձեռք բերել մոտոցիկլետներ՝ դեպքերին արագ արձագանքելու նպատակով, ինչպես նաև ջրային պարեկային ծառայության բնականոն գործունեությունն ապահովելու նպատակով իրականացնել տախտակամածի ձեռքբերում։

                     

Ընդունվել է մասամբ։
Նշված 915 200․0 հազ դրամ գումարից  100 000,0 հազ դրամը նախատեսված է ՀՀ ՆԳՆ  ոստիկանության քրեական ոստիկանության գլխավոր վարչության համար թվով 4 մարդատար մեքենայի ձեռքբերմանը, որի գնման գործընթացը ընթացքում է, 522 060,0 հազ դրամի գնման առարկաների գնման հույժ գաղտնի ընթացակարգը ավարտված է, վճարումները կիրականացվեն համապատասխան փաստաթղթերի ներկայացման դեպքում,   45 800,4 հազ դրամը նախատեսված է թվով 2 պիկապների ձեռքբերմանը, որի գնման գործընթացը ավարտված է, իսկ վճարումները կիրականացվեն, 17․10․2025 թվականին իրականացվել է 223 740,0 հազ դրամի վճարում, 15 000,0 հազ դրամը նախատեսված է գաղտնի ընթացակարգով գնման առարկայի ձեռքբերմանը, որի ուղղությամբ սկսվել է գնման գործընթաց, 8 599,6 հազ դրամը կազմում են գնման գործընթացների արդյունքում ձևավորված տնտեսումները։ Ուստի հոդվածում չկա բավարար գումար և կարիք է առաջացել կատարել այլ հոդվածներից վերաբաշխում։

Չի ընդունվել։
Ներքին գործերի նախարարության  2025 թվականի հատկացումների շրջանակում իրականացվող վերաբաշխումների ծավալը հիմնականում պայմանավորված է նախարարությունում ընթացող բարեփոխումների հանգամանքով:


                                                                                                                           
                                                                                                                           ՀՀ ներքին գործերի նախարարություն
